
Eta macartane ema Apostole Pablo
mayehe ema machamuri

FILEMON

I Nuti Pablo tapresuchaquenenuhi eta néhisirahi
ema Jesucristo, puiti nucachane ema Timoteo
eta vicajureravihi eta carta piti Filemon,
vichamurivihi vémunaruviquenehi tayehe eta
vématanerepianahi. 2 Vémechajisihavare namutu
ena vichamurianahi tiurujicavarahianahi te
pipena. Péchajisinahavivare esu vichamuri
Apia, émapa ema Arquipo, vicompafieroquenehi
muraca tayehe eta  vématanerepianahi.
3 Nuvaraha macatajicahehini ichape ema Tata
Vicaiyaquene, €émapa ema Vidquenu Jesucristo.
Naijaracahehini tdurivaina eta epanereruana.

Eta mdurivahi ema Filemon

4 Néchaviparaca te nuyujarasirana, nuhasulu-
payachahi ema Viya. 5 Taicha nusamairiricahi
eta pimiyanirdvahi pémunaca ema Vidquenu Jesus,
péhicahi yatupi. Pémunacahivare namutu ena
machanerana ema Viya. ¢ Nuyaseuchavacahi
me Viya nayehe namutu ena téhicavianapaipahi
taichavenehi eta ndimairahi eta pisuapirahi yatupi.
Nuvaraha nacaicutiaraquenénaini muraca tamutu
eta tauriqueneana maijararuhavianahi ema Cristo
Jesus. 7 Ichaperinehi eta nurisamurevahi picha
piti nuparape. Tijarahinehi picha te nusamure

eta nusamairirisirahi eta pimiyaniravahi pémuna-
cavaca yatupi ena vichamuriana, étapa eta picuri-
samurechiravacahiichape éna.

Ema Pablo mdechejiucha ema Onésimo mayehe
ema Filemon

8-10 Tjuri puiti, nuvaraha néchajiucha ema
Onésimo. Picatajicanu piperdonachinanu éma.
Nuti yatupiquenenuhi mayehenuhi apostole ema
Cristo. Tituparacanuhinéni nuvanecavihini.
Ftasera eta Vémunasiracacahi, nuyaseacavi
nuti paure ichavica, nucaerataquenehi puiti
maichavenehi ema Cristo. Puiti éma, nuchichahi
némunaruquenehi te juca carcel taicha éma
téhicahaviripa eta visuapirahi ema Jesus.

11Ema maca Onésimo, cape juca masinequenehi,
vahi  maitaurahini eta  picamusurairahi.
Tijunahivare. Puitisera éma, ichaperinehi eta
maitatiranuhi. Eta maitatiranuhi nuti tacutiyare
eta maitatiraviyareva piti apana. 12 puiti
névatacayare €ma eta ara piyehe. Picatajicanu
pijacapinanuyare tdimicutijiricava nutinayarehi
nitecapauchavi piyehe. 13 Nuvarahahineni

manasihini eta ani nuyehe. Emainahini
pitsivainahini eta pivarairahi piteca pitatinuya
eta navihairahi te juca cdarcel tdichavenehi eta
nucametarairuirahi eta maechajiriruvana ema
Viya. 14 Nuvarahahineni niminasicha €éma,
nucuchapahisera  tdjahapuca  picayemayare
piti. Vahisera nuvaraha nupamicavi eta
juca picatajisiranuya, nucuchapayare eta
pijicapiranuyare. Nuvaraha étachucha
tasihaqueneyarehi eta tdurivaina eta pipanereru.

15 Taitaurevaquene tijunijicavihi d&nipi ema
Onésimo.  Emarichuserapuca jacani ema Viya
tasihahi maisapahi eta macaheyarehi ema Onésimo.
Puitisera tétupiricavapa éma. Marajapainapa
tichavayare eta ara piyehe, apajarahinapa eta
maditatiraviya. 16 Vdipa tdcutimahi cape juca
madsinequenehi. Puiti pimahainapa eta maurivayare
macamunucarevayare eta piyehe, taicha
vachupa puiti vichamuripahi éma te mavahuana
ema Vidquenu. Nuti, ichape eta némunasirahi
ema maca. FEnénapa picaheyare piti apanava,
tidpajucavainapaipa eta pémunasiraya ema maca.

17 Te yatupina pémunacanu eta nuchamurivirahi,
pijacapinanuyare éma taimicutijiricava
nutinayarehi pijacapa. 18 Te tatiarihinapuca
eta maejecapiravahi piyehe, ticantevehipuca,
nutinarine picobracha. 19 Nuvachachaviyare
nuti.  Nuti Pablo, nutiquenehi ndjuchahi eta
nufirmachirahi puiti eta nuvachachiraviyare.
Nuvarahahinéni némechavi piti apana eta
pintevehi  nuyehe eta  nucatiuchiravihi.
20 Tiuri, nuparape, picatajicanuchaha
eta juca nuyasearuvihi tdichavenehi eta
nucachamurivirahi mayehe ema Vidquenu.
Picurisamuréchanuya.

21 Németeaca vahi tdefiamavacare eta juca
pisuapiranuyare. Eta tacahe, nucajurevihi
puiti. Taicha néchahivare eta vahi tacarichuimahi
pitauchaya eta juca nuyasearuvianahi.
Tatiarihiyare jacani apanayare pijararuvanayare
piti tdsihaqueneyare te pisamure. 22 Enerichuvare
nuvaraha pétupirisinanuya eta nitecapihaya.

Ftanecha nucuchapahi eta tasamacarevaina
eta eyujaracasana me Viya eta nitujisiravaina
nitecapauchahe.

Eta tdichecuaraqui eta mdechgjiriruva ema Pablo

23 Téchajicavi ema Epafras, ema nucompafierohi
te juca carcel, tapresuchaquenehivare ema apana
eta véhisirahi ema Jesucristo. 24 Enerichuvare
téchajicaheana ena apamuriana vicompafie-
roanahi tayehe eta vématanerepianahi: ema
Marcos, ema Aristarco, ema Demas, émapa ema

Lucas.
25 Nuyaseuchaparaca ema Vidquenu Jesucristo

tdetaviuchahini eta iuricacarevaya maicha.
Tamu tupa.

